
QUVIAHUUTIGIPLUGU NUNARJUAMI NIQIKHANIK UBLUA NUNAVUNMI 

Uvani Nunarjuami Niqitigut Ubluani, itqaumajaqqut hakugingnia havaqatigiingniq ikajuutikhat 

ihuaqhautikhanik niqailiungniq uvalu ikajurlugit ilihaqtut ilihattiarianginni tamaini Nunavunmi.  

Pingahut ukiut naattut aippanganiani, Agnico Eagle ukualu Tupauttarnikkut Katimajiit Kanatami 

aularutijut havaqatigiingnirmik ajungnaitumik kihimi anginiqaqtuq tikinahuarut: ikajurlugit ilihaqtut 

Nunavunmi Niqiriktunik tupauttakhaqarlutik ilihariamingni. Ublumi, paannariiguti ikajuqpaktait 

tupauttarnikkut pinahuarutini tamainni iliharvingni tamaani Kivallirmi Kitikmeonilu, ikajuqhugit 

avatquhimajun 5,000 ilihaqtun hapkunani 22 iliharvingni.  

Aullaqtiqhimajuq 2023-mi tallimani iliharvingni ikajuliqtait ilihaqtut aullaqtirianginni ublaami 

upalungaiqhimalutik ajuiriamingni, ilaulutik ajuiriamingnilu. Taimaali, iliharviit unniudjijut takujut 

ikajuutinik tapkua pidjutiqaqtut nirittiarnikkut. Ilihaijit nunallaamiutallu tautukpaktait ilihaqtut 

tikitpaktut ihumattiaqhutik ilauvakhutiklu, tupauttarahuaqhutik ikajuutaujut tun'ngahuktittiplutik 

ilaupkaidjutikhainik hakugikhijuumiqhugillu iliharviup nunallaangit.  

Una havaktakhat anginiqaqtuq Nunavunmi, ukua nunaujat ahiqpaniitut, ingilradjutikhangit 

ajuqhautauvaktut akituvallaarninganut inuujaami niqikhaqariami ajurnatqijauvakhuni. 

Aulatitijaangat iliharvingmi tupautaqtuutikharnik pnahuarutinik Tunnganirmi 

akiturjumirutiqaqpakhimajuq humiliqaak Kanatami, naunairutiqaqhuni pidjutikharnik 

hakugiktumik iliqatigiiktukharnik hivitunirmiklu ihuaqhaidjutikharnik aulahimajut 

atuqtauhimaaqtunik ukiuktaqtuniitunik nunalaanginni.  

Aulatitihimaarniq iniqtirutikharnik pinahuarutikharnik, Agnico Eagle-kut tuhaqtitivakhimajut 

nuutaamik tallimani ukiuni, $5 milian tallamik havakhimaarniaqtun atulihaaliqtiluni una ukiuq. 

Tamna maniktarvikhaq ikajuutiginiaqtuq ihuaqtumik pidjutikharnik iliharvingmi 

tupautaqtuutikharnik taima ikajukhimaaqtilunik kinguliujunik hanaqidjutikharnik 

iliqatigiiktukharnik: pivalliadjutikharnik Nunavunmi Iliharviit Niqinik Pinahuarutikhangit.  

Tautuktuumijaaqtaujuq havaqatigiingnirmun atautimuklugit timiqutigijaujut, havagvigjuat, 

nanminiqaqtut uvalu nunallaat iligiit hakugikhijuumiriangani iliharvingni niqitigut pinahuarutit 

avatiini aviktuqhimajup. Akhuurutigilugu havaqatigiingniq uvalu qiniqh ialutik pijakhanik 

atadjutigiangini pinahuarutit nunamingni uvalu pitquhikkut niqitigut auladjutit, pinahuarutit 

turaaqhimajut ikajuutikhat aturuminaqtumik, Nunavunmi-hivuliqhuqtaujut upautiniit tungaviqaqtut 

hivuliujukhanun Inuit nunallaangini. 

Ikajurniq niqailliurnaittumik Nunavunmi angitqijaujuq niqikhaqariami. Niqit atadjutiqaqtut 

pitquhirmun, ilamingnun, nunallaanun nunamunlu. Tamaini kinguliriini, pitquhikkut anguniarniq, 

upalungaijainiq uvalu niqinik ikajuqatigiikhutik atuqtaujut ikajuutaujut hakugikhijuumirutijut 

atadjutinun qitqani inuit ilihaqtitugit ilihimajatik uvalu ajuitatik.  

Quviahuutigilugu uvalu uqautigilugu Nunavunmi niqitigut pitquhiit, Agnico Eagle aularutijaat 

Amigaitqiaq Niginiqmin: Unipkaat Niqitigut, Ilagiit, Ilitquhiit, Nunallaallu Tamaani Nunavunmi . 

Aulatitivakhimajuq itqumajunik unipkaanganik iliqatigiikhimajangit Nunavunmiunun piqaqhunilu 

havakhimajainik Nunavunmi titiraujaqtiujut Kayla Williams unalu Saelym Degrandpre, tamna 

unipkaaliuqhimajuq mapiraaq qiniqhimaaqpaktuq munagidjutikharnik niqinik  katitirutikharnik 



inungnun, pitquhingnun nunamunlu. Piinarialik qaritaujakkut Qablunaatut, Inuktitut uvalu 

Inuinnaqtun, naunaijaqhimajut niqainatigut atuqtaujut, ukiutigut pitquhiit uvalu inmi unipkaangit 

tapkua pidjutiqaqtut ilihimajamingnik uvalu ukpigijamingnik tunijauhimajut kingulirnun.  

Ilagijainik uvani ukium Nunarjuaptingnik Niqivalungnik Ubluanga hulilukaaktunik, Agnico Eagle -

kut nuititivakhimajut piksasuuliuqhimajumik tautuktitivakhimajut tupauttaqtukharnik 

havaaqharnik pulaaqtunik talvani Leo Ussak Nukakhiit Iliharviani Kangirlinirmi. Talvuuna nipingit 

ilihaqtun, ilihaijiit, nunalaani ilaujunik nunalaanilu iliqatigiikhimajut, tamna piksasuuliuqhimajuq 

aituiniaqtuq qanitukkut tautuktaujukharnik havaktakharnik iliharvingmi niqiliqijunik 

ilihairutikharnik ikajuutiginiaqtun ilihaqtunik inuuhirikharnik taima iliqatigiikhimaaqtilunik 

unipkaangit, ilitquhingit atuqpakhimajaingitlu taima niqivalungnik Nunavunmi.  

Atauttikkut, hapkuat havauhikhat naunaiqtaa aadlanut ukpirijanganik sikuuqtut nakuujumik 

pigiami hakugiktumik tunngavinganit. Ikajuqhugit pijaangnirit nirijuminaqtunik niqinik ublumi 

maniliqtuqhimaaqhugit nunallaani-havaktaujut ihuaqhaidjutikhat hivuniptingni, ikajuqtaaqtugut 

havaklugit qanuriniit aanniarnaitumik ilihaqtut, hakugikhijuumirlugit nunallaat mahulingaitumiklu 

Nunavunmi kinguliptingnun qaijunun. 

- 

Ilitturittiarutit: Aadjiliurlugu Amigaitqiaq Niginaitumik akiittumik imaalu qiniqhialutik qanuqtut 

paanariiktut ikajuutauvagiakhainnik niqikhaqarnikkut imaalu ilihaqtut iniqhijanginni tamainni 

Nunavunmi [Qunngiarlugu]. Tuniuqhaittaaqtullu ukununga Tupauttarnikkut Katimajiinnun 

Kanadami ikajuriami pihimmaariami una anginiqaqtuq havaamik.  

